
Borja Coca eta Yon Pavon, Krakoviatik Euskal Herrira bidean. YON PAVON

Errepidean kilometro ugari eginda, 
baina helburua beteta datoz
Krakoviara joan dira Yon Pavon eta Borja Coca eta 
Ukrainako bi familia ekarri dituzte Euskal Herrira

Txintxarri
Errusia eta Ukrainaren arteko 
gerrak ez du inor axolagabe utzi; 
ikusi besterik ez dago, guda 
lehertzeak eragin duen elkartasun 
olatua. Lasarteoriatarrak ere elkartu 
dira ukrainarrak laguntzeko. 
Gertatzen ari zenak ezinegona 
eraginda esnatu zen Yon Pavon 
asteartean, hilaren 8an, eta pentsatu 
zuen Ukrainara joan zitekeela 
bertako familia iheslariak Euskal 
Herrira ekartzera, eta, bide batez, 
hara osasun materiala eta 
bestelakoak eramatera. Horretarako, 
ordea, furgoneta bat behar zuen, 
eta herriko Cocar kontzesionariora 
jo zuen laguntza eske. Borja Coca 
topatu zuen bertan, aipatu enpresako 
jabea, eta Pavonen asmoen berri 
entzun bezain pronto erantzun zion 
furgoneta utziko ziola. Ez hori 
bakarrik, ordea, bidaia berarekin 
egingo zuela ere esan zion. 

Hala, joan-etorrirako beharrezko 
gauzak prestatu, egin beharreko 
tramiteak egin, eta egun horretan 
bertan abiatu ziren Polonia eta 
Ukraina arteko Medyka izeneko 
mugara. Errepidean 24 ordu baino 

gehiago egin ostean, asteazken 
gauen, hilak 9 iritsi ziren. Ez, ordea, 
aurreikusitako lekura, Krakoviara 
(Polonia hegoaldeko hiria) baizik. 
Pavonek eta Cocak txintxarri-ri 
azaldu diotenez, bi herrialdeen 
arteko mugak Ukrainatik irten 
nahi duten pertsonez gainezka daude, 
eta egoera hori arindu asmoz 
bideratzen ari dira familiak 
Krakoviara. 

"Kezkatuta eta saminduta" iritsi 
dira helmugara, Krakoviako egoera 
latzaren berri ematen zieten mezuak 
jaso eta jaso egin baitute joaneko 
bidea. txintxarri-k zenbaki hau 
inprimatzera bidali aurretik, ordea, 
jakin ahal izan du Euskal Herrira 
bidean direla. Bi familia dakartzate, 
tartean, bost haur, eta Euskal 
Herrian bizi diren euren senideek 
hartuko dituztela jakinarazi dute 
Pavonek eta Cocak. Eta egoera "oso 
gordina" bada ere, asebeteta sumatu 
ditu kazetariak telefonoz eurekin 
hitz egin duenean: "Oso gogorra da 
bizitzen ari direna eta asko dago 
egiteko. Ahal genuen neurrian 
laguntzera joan ginen, eta hori, 
gutxienez, lortu dugu".

Iñigo Gonzalez Sarobe
Ukraina eta Eslovakia arteko 
mugan izan da berriki Fernando 
Furundarena herritarra, 
egitasmo humanitario batean 
parte hartzen, beste bederatzi 
pertsonarekin batera (zazpi 
gidari eta Astigarragan bizi 
diren bi ukrainar). Martxoaren 
5 e an  ab i a t u  z i r en ,  l au 
furgonetatan, materialez karga-
karga eginda: elikagaiak, 
garbitasun pertsonalerako 
produktuak, medikamentuak, 
eta abar. 30 bat orduko bidaiaren 
ostean, Liptovsky Mikulas 
hirira iritsi ziren, hilaren 7an, 
eta bertan deskargatu zituzten 
ibilgailuak. Ondoren, beste bi 
orduz gidatu zuten, Kosice-ra 
iritsi arte. Bertan, 26 iheslari 
ukrainar jaso, eta Euskal 
Herrira ekarri  zi tuzten. 
Itzulerako bidaia luze baten 
ostean iritsi ziren helmugara, 
Getxoko Ereaga hondartzara 
(Bizkaia). Bertan zain zituzten 
han bizi diren zenbait herrikide, 
eta baita harrera familiak ere. 
Furundarenak txintxarri-ren 
deiari erantzun zionean, 
Frantzia eta Euskal Herriko 
mugatik ordu eta erdi pasatxora 
zegoen. 

"Hara eman duguna baino 
gehiago jaso dugu", azpimarratu 
du Furundarenak. Esperientzia 

"gogorra baina polita" izan da 
berarentzat, "erabaki ona". 
"Injustizia asko ikusten dugu, 
baina gero beti bezala jarraitzen 
dugu, ezer egin gabe, eta 
egitasmoaren berri izan nuenean, 
animatzea erabaki nuen". Esan 
bezala, Liptovsky Mikulasera 
joan ziren lehenengo, eta Kosicera 
gero: han jaso zituzten 26 
iheslariak. "Une gogorrak izan 
ziren, banantzera zihoazen 
familiak, beldurra, urduritasuna, 
nekea... Inportanteena haiek 
Euskal Herrira ekartzea izan 
da". 

Nergroup enpresen elkarteak 
sustatu du egitasmoa, ACEV 
Euska l -Es lav iar  Kul tur 

Elkartearekin elkarlanean. 
Eragile horretako kideetako bat 
da Tolosako Arretxe; bertan 
egiten du lan herritarrak.  
"Hemezortzi kidek osatzen dugu 
Nergroup, eta harremantzeko 
bide berriak lantzen ditugu, 
baloreak: Horrek elkartzen gaitu. 
Urteko irabazien %5 bideratzen 
ditugu elkartasun proiektuetara, 
eta hortik atera zen ukrainar 
herriari laguntzeko proposamena. 
Ibilgailuak, materiala...pare bat 
egunetan lortu, eta bidaiari ekin 
genion". Ez daki bukatu berri 
den hori izan den bidaia bakarra 
edo ez, baina aurreratu du 
Nergroup ari dela aztertzen 
egitasmoa errepikatzea.

Fernando Furundarena (goian, ezkerrean, urdinez), Liptovsky Mikulas hirian. BERRIA

"Emandakoa baino 
gehiago jaso dugu"
Fernando Furundarena lasarteoriatarrak proiektu humanitario batean parte hartu du: beste 
bederatzi pertsonarekin batera, Ukraina eta Eslovakiaren arteko mugara joan da. Elikagaiak, 
medikamentuak, arropa, garbitasun produktuak...eraman, eta 26 ukrainar ekarri dituzte

Txintxarri
Lasarte-Oriako Udalak Hiritik 
At enpresarekin batera egingo 
duen Oz taran -Arranbide 
auzoetako plan zuzentzailea 
aurkeztu du. Agustin Valdivia 
a lkateak eta  herri tarren 
partaidetzarako zinegotzi Nagore 
Duranek eskaini  d i tuz te 
proiektuaren nondik norakoak.

Hiritik At enpresak herritarren 
laguntzarekin batera gauzatuko 
duen ekimenak 48.684 euroko 
aurrekontua du. Valdivia 
a lka teak  aza ldu  duenez , 
" u d a l e r r i a  a z t e r t u z  e t a 
Basaundiko auzoan egindako 
esku-hartzea ikusirik, orain 
Oztaran-Arranbideren txanda 
dela ikusi dugu".

Auzoa 1960ko eta 1970ko 
hamarkadetan garatu zen eta 
alkateak aurkezpenean zehaztu 
modura, "ez ditu  XXI. mendeari 
dagozkion hirigintza garapenari 
eskatzen zaizkion baldintzak 
betetzen. Hala nola, irisgarritasun 
falta dago, espazio publiko 
berriak sortu behar dira eta 
etxebizitzen energia plana ere 
hobetu behar da".

Nahiz  e ta  2 000 .  ur t ean 
hirigintza esku-hartze batzuk 
egin diren –"auzoa aldapatsua 
da eta eskailera mekanikoak 
jarri ziren herritarrek igo ahal 
izateko"–, auzoak birgaitze 
prozesu bat behar du Udalaren 
ustetan eta Oztaran-Arranbide 
auzoetako plan zuzentzailea 
egitea erabaki du.

Zehazki, honako puntuak 
landuko dira planean: Lasarte-
Oria herriarekin irisgarritasuna 
e ta  konek tagarr i ta suna ; 
etxebizitzen arteko harremana 

eta espazio publikoa; eremu 
libreak handitu eta daudenak 
h o b e t z e a ;  k o t x e e n t z a k o 
a p a r k a l e k u a  s o r t z e k o 
proposamena; genero ikuspegitik 
auzoko puntu beltzak kentzea; 
e t x eb i z i t z en  b i r ga i t z e a , 
irisgarritasuna eta energia-
e f i z i en t z i a  hobe t zea  e ta 
etxebizitzetako teilatuak baliatuz 
energia komunitateak egitea.

Ez dokumentu arautzailea
Alkateak argitu duenez, plan 
zuzentzaileak jarraibideak 
bakarrik zehaztuko ditu, "ez da 
dokumentu arautzailea izango. 
Aurrera eraman daitezken esku-
hartzeen gidalerroak azalduko 
ditu. Gerora, horietako batzuk 
udalak edo dagokion erakundeak 
gauzatu beharko ditu; besteak, 
b e r r i z ,  e t x e b i z i t z e t a k o 
bizilagunek, hala nahi edo ahal 
izanez gero".

Valdiviak nabarmendu duenez, 
birgaitzea ez da orain egingo 
plana prest izan nahi du udalak 
Europa edo Eusko Jaurlaritzatik, 
baina auzo zein etxebizitzen 
irisgarritasuna hobetzeko funtsak 
eskaintzen badituzte.

Prozesuak hiru fase izango 
ditu eta auzotarren parte-hartzea 

"funtsezkoa" izango da auzoko 
egoera ezagutu eta euren 
proposamenak egiteko.

Auzotarren laguntza
Lehen fasean, auzoaren gizarte 
eta hirigintza diagnostikoa 
egiteaz gain, bertako hirigintza, 
arkitektura, ekonomia zein 
gizarte degradazioa neurtuko 
dituzte. Beraz, Hiritik At 
enpresako kideak auzotarrekin 
batuko dira prozesuaren berri 
emateko eta auzoko gabeziak 
zehazteko. 

Bigarren fasean, herritarren 
auzoko ikuspegia, iritzia eta 
proposamenak biltzeko bilerak 
eta inkestak egingo dituzte.
Azkenik, guztia kontuan izanik 
Plan Zuzentzailearen azken 
dokumentua idatziko du enpresak 
eta gidalerroak herritarrei 
aurkezteko bi saio egingo dira; 
bata euskaraz, bestea gaztelaniaz.

Oraindik prozesuaren hasiera  
zein bilera datak zehazteke 
daudela azpimarratu du Nagore 
D u r a n  P a r t a i d e t z a r a k o 
zinegotziak, "enpresarekin bildu 
behar gara datak finkatzeko". 
Hala ere, ekaina baino lehen 
egitasmoarekin hasteko asmoa 
agertu du alkateak.

Udal ordezkariak Oztaran-Arranbide auzoko San Francisco kalean. TXINTXARRI

Oztaran-Arranbide 
auzoa birgaitzeko plana
Hiritik At enpresak Oztaran-Arranbide auzoan egin daitezkeen esku hartzeen gidalerroak 
zehaztuko dituen plan zuzentzailea landuko du. Auzotarren laguntzaz, hiru fase desberdin 
izango ditu prozesuak: diagnosia, proposamenen bilketa eta dokumentuaren aurkezpena

PLAN ZUZENTZAILEA 
EZ DA ARAUTZAILEA 
IZANGO; 
JARRAIBIDEAK 
ESKAINIKO DITU

Zorionak Aitzol!

LASARTE-ORIAKO PRESOEN ALDEKO BATZORDEA

Martxoaren 8an, asteartean, gure herrikide Aitzolen urtebetetze 
eguna izan da. Maitasunez betetako zorion agurra bidali nahi diogu 
hemendik, zorion agur bero eta indartsua Lannemezanera iritsi 
dadin, eta espetxeko hormak zeharka ditzan.

Dena den, ez da nahiko genukeen ospakizuna izan, ezin izan  
baitizkiogu nahi genizkiokeen beste besarkada eta goraintzi eman, 
ez eta belarritik tira egin ere. Ezin izan du bere lagun eta senideekin 
nahi bezala ospatu. 235 kilometrok, lau paretek eta hamaika 
giltzatutako atek ez dute horretarako aukerarik eman.

Musikaz, doinuz, hitzez, pinturaz eta aldarrikapenez betetako 
ospakizuna egin nahi diogu, eta horretarako borrokan jarraituko 
dugu. Borrokan jarraituko dugu Aitzolen urtebetetze egun hau 
baldintza hauetan ospatuko den azkena izan dadin. Eta gainontzeko 
euskal presoentzako gauza bera eskatzen dugu. 

Besarkada eta muxu handi bat Aitzol, Lasarteko zure lagun eta 
senideen partez! Maite Zaitugu!

GUTUNA

Saharako haurrek uda Euskal 
Herrian igarotzeko aukera 
i z a n g o  d u t e  a u r t e n . 
Koronabirusak eragindako 
pandemiaren ondorioz, bi urtez 
etenda egon da Oporrak Bakean 
programa, baina i tzulera 
iragarri dute antolatzaileek. 

Aurten bai! Aurten elkartuko 
gara leloa aukeratu dute 2022ko 
kanpaina aurkezteko, eta deia 
luzatu diete familiei egitasmoan 
parte hartu eta errefuxiatuen 
kanpalekuetan bizi  diren 
Saharako haurrak (8 eta 12 
urte bitartekoak) hartzeko. 

Interesa duten herritarrak, 
L a s a r t e - O r i a k o  G i z a r t e 
Zerbitzuen sailarekin jarri 
behar dira harremanetan 
martxoaren 21a baino lehen, 
ha la  iragarr i  du udalak . 
Horretarako 943 -37  61  79 
telefono zenbakia edo gizartez@
lasarteoria.eus helbidea jarri 
dituzte eskuragarri. 

Aurtengo uda Euskal 
Herrian igarotzeko 
aukera izango dute

O s a k i d e t z a k  e t a  E u s k o 
Jaurlaritzako Osasun Sailak 47 
kutsatze atzeman zituzten herrian 
martxoaren 3tik 9ra, aurreko 
zazpi egunetan baino hemezortzi 
gutxiago. Ondorioz, intzidentzia 
tasa metatua igotzen hasi da 
berriro: hilaren 9an 399,05ekoa 
izan zen. 

Datu ofizialak eskuetan, 
2020ko martxotik hona 5.761 
kasu positibo atzeman dituzte 
gurean: gehien-gehienak osatu 
dira edo bidean dira, baina, 
tamalez ,  hi l  egin dira 24 
pertsona. Orain arte, aurtengo 
urtarrila izan da intzidentzia 
handieneko hi labetea :  31 
e gune t an  2 . 1 2 0  p o s i t i b o 
diagnostikatu zituzten.

Eskualdeko udalerrietan 103 
kutsatze detektatu zituzten 
hilaren 9an: 30, Lasarte-Orian; 
24, Hernanin; 21, Andoainen; 
hamalau, Astigarragan; zortzi,  
Urnietan; eta sei, Usurbilen. 

Koronabirusaren 
eragina igotzen hasi 
da herrian ere

Maitane Aldanondo
Hamarkada osatu du Musika 
Asteak aurten eta ohiko moduan 
ospatu du. Hilaren 4tik 6ra, hiru 
emanaldi eta beste hainbeste 
musika mota ekarri ditu Manuel 
L ekuona  Ku l t u r  E t x eko 
eszenariora: Sinfonia Navarraren 
doinu tradizionalak, Idoia 
Asurmendiren pop-rocka eta 
I ñ a k i  S a l v a d o r & L o y o l a 
Garmendiaren jazz ukituko 
klasikoak. Non aukeratu izan 
dute, beraz, musikazaleek.

Egitarauari ekiteko, ostiral 
iluntzean, Manuel Turrillas 
konpositore nafarraren lanen 
moldaketekin osatutako Turrillas 
Sinfónica ikuskizuna ekarri 
zuen Sinfonía Navarra taldeak. 
Musika, ahotsa eta irudia 
uztartzen dituen kontzertu 
b e r e z i a  d a .  J o t a  e d o t a 
biribilketekin batera, urrutiko 
lurretako mambo, baion eta 

antzekoak jo zituen 23 musikariko 
taldeak, Coral Olitenseko 36 
ahotsekin batera batzuetan, 
atzeko pantailak Nafarroako 
paisaia, herri eta jaietako irudiek 
agertzen ziren bitartean. 
Hasierako Navarra canta abestu 
ondoren, Luis San Martin 
musikologoak zenbait azalpen 
eman zizkien ikus-entzuleei 
Turrillasen  eta jarraian entzungo 
zituzten piezen gainean. Hala 
egin zuen tarteka saioan zehar, 
konpositorearen ibilbidea eta 
egokitzapenak azaltzeko. 

Iluntasunean, argia
Larunbatean, berriz, Turrillasen 
aldean hasiberria den  musikari 
batek bete zuen auditorioa. Idoia 
Asurmendi bakarlariak iaz 
kaleratutako Ilun eta abar lehen 
diskoko abestiak josi zituen 
zenbait bertsiorekin, Silvio 
Rodriguezen Ojalá edo Silvia 

Perez Cruzen Verde, kasu. 
Euskaraz eta gaztelaniaz, pianoa 
jotzen eta gitarrarekin; batean 
eta bestean ederki moldatzen 
dela erakutsi zuen arabarrak. 
"Ordubetez ,  hor kanpoan 
gertatzen dena ahaztea" proposatu 
zien bertaratutakoei, eta lortzeko  
moduko emanaldia eskaini ere.

Hala egin zuten ere igandeko  
saioan Iñaki Salvador eta Loyola 
Garmend iak .  Rea l  Book 
izenburupean jolas moduan 
antolatu zuten ikuskizuna: 
liburua zabaldu, eta orria edozein 
dela, bertan agertzen den kanta 
in t e rpre ta t zea .  Edonork 
ezagutzeko modukoak denak, 
klasikoak. Etengabe elkarri zirika 
aritu ziren, baina bien arteko 
konplizitatea agerikoa zen ere. 
Stevie Worder, Frank Sinatra, 
telesail eta filmetako kantak 
edota Broadwayko musikaletakoak 
agertu ziren orrien artean. 

Sinfonia Navarra orkestra Coral Olitense abesbatzarekin batera aritu zen Turrillas konpositorearen omenezko emanaldian. TXINTXARRI

Hiru estilotako 
hiru emanaldi
X. Musika Asteak martxoko lehen asteburua girotu du. Danok Kide elkarteak eta 
Lasarte-Oriako Udalak elkarlanean antolatzen duten egitasmoak, ohi bezala, elkarren 
artean oso bestelakoak diren hiru proposamen luzatu dizkie lasarteoriatarrei 

Patxuko Nice taldea izan da Jalgi kafe antzokian aurten kontzertu bat 
eman duen lehena. 80. hamarkada erreferentziatzat hartuta, reggae, 
ska, pop eta antzeko estiloen nahasketa ausarta ekarri zuen laukoteak 
martxoaren 5ean. Lepo bete zen aretoa. Pandemia lehertu baino egun 
batzuk lehenago kaleratu zuen taldeak bere azken diskoa, Quim-en 
marrazkia, eta lan horretako kantuak izan ziren emanaldiaren oinarri. 
Dena den, 2012tik hona kaleratu dituzten gainerako albumetako 
abestiak ere ekarri zituzten Lasarte-Oriara. Martxoaren 4ko zenbakian 
Sergio Ordoñez Patxuko abeslariak txintxarri-ri esan zionez, Jalgikoa 
izan da Gipuzkoan bi urtetan egin duten lehen kontzertua.

Lozorrotik esnatu dute herria

Lasarteoriatarrak dantzan jarri zituen Patxuko Nice taldeak. TXINTXARRI

Idoia Asurmendi bakarlari arabarrak estreinako diskoko lanak eskaini zituen. TXINTXARRI

Iñaki Salvador eta Loyola Garmendiak jazza eta umorea uztatu zituzten. TXINTXARRI

Maddi Zaldua
40 urte ez dira egunero betetzen, 
eta are gutxiago gogo betez. 
Halaxe jardun du, ordea, ia mende 
erdiz Lasarte-Oriako Avenida 
tabernak. 1982. urtean zabaldu 
zituen lehen aldiz ateak. Garai 
hartan, Rodriguez anaiek hartu 
zuten negozioa; Juanek, Josetxok 
eta Felixek. Beste ogibide 
batzuetan ari ziren, baina haiek 
alde batera utzi, eta ostalaritzari 
ekiteko apustua egin zutela 
kontatu dio txintxarri-ri horietako 
batek, Juanek: "Avenida martxan 
zegoen, baina traspasoa egin 
nahi zutela ikusi zuen nire 
anaiak, eta animatu egin ginen. 
Barra atzealdea ezagutzen 
genuen, baina barrualdea ez, 
eta beldur apur batekin hasi 
baginen ere, begira nora heldu 
garen". 

Josetxo eta Felix anaiek 
Avenidako lana uzteko erabakia 

hartu zutenean hasi zen Rosa 
Ventoso –Juan Rodriguezen 
emaztea– Avenidan lanean, eta 
berak ere ekarri ditu gogora 
hainbeste urtez tabernan bizitako 
zenbait kontu: "Lana besterik 
ez genuen egiten; astelehenetik 
astelehenera zabaltzen genuen 
taberna, senarrak eta biok osasun 
arazo batzuk izan genituenean 
erabaki  genuen larunbat 
arratsalde eta igandeetan ixtea". 

Artikulu hau argitaratzeko 
Avenidara informazio eske joan 
den kazetariak ikusi ditu, bat-
batean, elkarri begira Rodriguez 
eta Ventoso, irribarrez, bizitakoak 
gogora ekarriz. Kontatu dute 
une "oso onak" bizi izan dituztela, 
eta hain onak izan ez direnak 
ere bai: "Atzera egin beharko 
banu, berriro ere bide berdina 
egingo nuke", azaldu du Ventosok. 
Ez dituzte bazter utzi nahi izan, 
tabernan hain famatuak diren 

haragi-bola ogitarteko eta 
gaupaseroen arteko pasadizoak 
ere. 

Orain, erretiratuta daude, eta 
baldintza hori aprobetxatuz 
etortzen dira Avenidara, Yon 
Rodriguez semea bisitatzera, 
h a r k  b a i t a r a m a  a z k e n 
hamarkadan  negozioaren 
kudeaketa. "Oso harro gaude 
semea egiten ari den lanarekin". 

Hogei urte baino gehiago, tabernan
Hemeretzi urte betetzear zituela 
hasi zen Avenidan lanean Yon 
Rodriguez. Ikasketei eusteko 
gogorik ez, eta gurasoekin 
lanean hastea erabaki zuen. 
2012ra arte haiekin batera aritu 
zen, eta urte horretatik aurrera 
b e r a  d a  n e g o z i o a r e n 
arduraduna. Atzera salto egin, 
eta ekarri ditu orduko hainbat 
momentu gogora; Javi Mora 
eta Haritz Iparragirreren 

laguntzarekin tabernari lehen 
i t x u r a  a l d a k e t a  e g i n 
ziotenekoak, adibidez. 

Gurasoek bezala, momentu 
on asko bizi  izan dituela 
azpimarratu du, eta aitortu 
txarrak ere egon direla. Jaiotzez 
Altzakoa (Donostia) bada ere, 
lasarteoriatartzat du bere 
burua: "Avenida da nire etxea; 
bizitza erdia baino gehiago 
daramat hemen, bertakoekin, 
egunero-egunero". Hain zuzen 
ere, horregatik antolatu zuen 
40. urteurrena ospatzeko festa 
hilaren 5ean; alde batetik, 
gurasoei egindako bide eta 
esfortzu guztia eskertzeko, 
baina baita lasarteoriatarrei 
eskertzeko ere: "Urte hauetan 
guztietan erakutsi diguten 
konfiantza izugarria izan da; 
hala izaten jarrai dezala nahiko 
genuke". Zortzi urte eta erdiz 

lankide izan duen emazte Liza 
Rendon ere gogoan izan du. 

Konfiantza eskertzeko, festa
Taberna lepo zegoen eta lagun 
eta inguruko asko sarrera 
inguruan pilatuta; barrualdea ere 
hala baitzegoen. Apain-apain jarri  
zuten gunea girlanda, globo eta 
argiekin. Giro ona ere ez zen falta 
izan, DJ bat arduratu baitzen 
musikaz. Zer jan eta zer edan, 
noski, ez zen falta izan.

Bertaratutakoek ilaran itxaron 
zuten urdaiazpiko moztaileak 
bere magia egin, eta platertxoa 
bete arte. Paella nahi zutenetako 
batzuek, gehixeago itxaron behar 
izan zuten, lehena amaitu eta 
bigarrena prest egon arte. Barra 
atzean gelditu gabe aritu ziren 
edariak zerbitzatzen; eta sukaldean 
ere ez zuten aspertzeko betarik 
izan.

Rosa Ventoso, erdian, Yon Rodriguez semea ezkerrean eta Juan Rodriguez senarra eskuinean dituela. Kopak eskuan, 40. urtemugaren alde topa egiten ageri dira senideak. TXINTXARRI

Berrogei urte 
herritarrekin
Avenida tabernak 40 urte bete ditu lehen aldiz ateak zabaldu zituenetik. Ordutik hona 
pilatu dituzte oroimenean makina bat anekdota eta istorio, eta horiek gogora ekarri 
ditu urteurrenaren harira artikulu hau osatzeko Rodriguez-Ventoso familiak

Avenida taberna, Lasarte-Oriako argazki historiko batean. L-O UDALEKO ARTXIBO HISTORIKOA

Maddi Zaldua
Komiki ilustratu bat eta bi nobela 
beltz idatzi eta argitaratu ditu 
Txema Pikabea Bereziartua 
(Lasarte-Oria, 1971) herritarrak: 
Aura, Gritos eta Lía. Azken lan 
horrekin, gainera, Letrame saria 
irabazi du. Irakaslea da ogibidez, 
eta denbora librea baliatzen du 
idazteko. Istorio aldrebesak, 
tentsio puntu bat eragiten dutenak 
eta batez ere irakurtzen jarraitzeko 
gogoa pizten dutenak ditu gustuko, 
e ta  ha lakoekin  osatu  du 
argitaratutako azken lana. Natalia 
del Valle, Lía, aukeratu du 
protagonista, eta euren artean 
gurutzatzen diren hainbat 
kontakizunen erdian kokatu. 
Afizioaz galdetu dio txintxarri-k.
Irakaskuntza ofizio eta idaztea afizio?  
Bai, idaztea zaletasuna-edo. 
Letrame saria irabazi nuenetik 
idazle titulua irabazi dudala ere 
esaten didate. Agian bilakatuko 
da nire ogibide, batek daki, baina 
honetaz bizitzea oso zaila dela 
uste dut. Irakaskuntza da nire 
ogibidea, eta idaztea hobbya; oso 
gustuko dut. Hobby bat baino 
gehiago dela esaten hasi beharko 
dut, agian [barrez]. Ingurukoek  
espektatibak ere egin dituzte, 
gauza serio jartzen ari da.  
Bi nobela beltz eta komiki bat 
argitaratu dituzu orain arte. Noiztik 
idazten duzu? Eta zergatik nobela 
beltzak bakarrik? 
Betidanik gustatu izan zaizkit 
istorio aldrebesak, gauza asko 
kontatzen dituztenak eta tentsio 
puntu batean mantentzen 

zaituztenak. Liburua irakurtzen 
zoazen heinean, bat-batean espero 
gabeko gauzak gertatzea oso 
gustuko dut. Ezaugarri horiek 
betetzen dituzten liburuak dira 
interesgarrienak niretzat. Liburu 
bat hartu, kapitulu bat amaitu 
eta hurrengoa irakurtzeko gogoa 

pizten dutenak. Lehen liburua 
[Gritos] duela hamar urte hasi 
nintzen idazten. Betidanik gustatu 
izan zait idaztea. Eguneroko bat 
ere idazten dut.  1988an hasi 
nintzen horrekin, 34 urte 
daramatzat hori idazten, egunero-
egunero. 

Irudimen bizia daukat eta 
edozein gertakizunekin egiten 
dut nire paranoia. 2015ean hasi 
nintzen Líaren lehen urratsak 
ematen, baina gerora, denbora 
luzez egon nintzen batere idatzi 
gabe. Lan hori idaztea ez da 
etengabeko prozesu bat izan, 
Idazten aritu naizen denbora 
pilatuta, esan dezaket bi urte 
behar izan ditudala Lía hasi eta 
amaitzeko. 
2021eko irailean gainera Letrame 
saria irabazi zuen Líak. Sari horrek 
lagundu zaitu ezertan, adibidez 
profesionalizazioaren bidean?
Sari batek beti laguntzen du. 
Nire kasuan,  ez  profesio 
bilakatzen, baizik eta idazten 
jarraitzeko sekulako bultzada 
izan da. Ate asko zabaldu dizkit 
eta asko ikasten ari naiz. Gritos-
ekin izan ez nuen mugimendu 
bat izaten ari naiz. Saritua izateak 
bestelako aukerak ematen ditu: 
aurkezpenak  zein elkarrizketak 
egiteko, adibidez. Oso pozik nago. 

Profesionalizazioaren bidea 
erraz dezake sari batek, halere, 
oso zaila da honetaz bizitzea, eta 
egia esan, ez dakit nahiko nukeen 
ere. Presio askoz handiagoz jardun 
beharko nukeela iruditzen zait, 
dena askozaz ere neurtuagoa 
litzatekeela, eta niri, nire 
istorioak, nire erritmora kontatzea 
gustatzen zait.  Ez dut presiopean 
idazten, nahi dudalako baizik. 
Argi daukat ez dudala gustuko 
ez dudan ezer argitaratuko; hala 
egingo banu, nire aurka joatea 
litzateke. 
Ez dugu spoilerrik egingo, baina 
esan dezakegu Lían kontakizun asko 
gurutzatzen direla protagonista 
nagusi baten inguruan. Pertsona 
identitate aldaketak, ustez hilda 
zeuden pertsonaiak bizirik daudela 
deskubritzea, eta abar. Gerta al 
dakizkioke inori hainbeste desgrazia?
Beti esaten dut pertsonen alderdi 
ilunak ditudala gustuko, eta uste 
dut gehienok daukagula alderdi 
ilun bat. Atseginak ez diren 
gertakari asko kontatzen ditut 
eta hori guztia fikzioa dela argi 
dago; asmatutako zerbait da. 
Zaila da pertsona berari hainbeste 
gauza gertatzea, bai; baina bizitza 
errealean gertatzen dira halako 
hainbat gertaera. Zenbat kasu 
entzuten ditugu egunero, eta 
beste hainbeste itzalean geratzen 
direnak…
Badauka ezer errealetik? Adibidez, 
hainbat leku izen ezagunak egin 
dakizkioke irakurleari. 
Ez. Istorioa eta pertsonaien izaera 
ilunak gustatzen zaizkidanez, 

normalean gai ilunak ateratzen 
ditut, baina asmatutakoa da guztia. 
Hori bai, egunerokoan entzuten 
diren gertakizun ilun horietatik 
ere elikatzen ditut nire lanak. 
Adornatzeko erabiltzen ditut, 
beste modu batean jarrita, agian, 
modu ilunagoan.  

Donostia aipatzen dut eta uneren 
batean irakurlea koka daiteke 
hiri horretan, baina bertako 
tabernen izenak ere asmatutakoak 
dira, adibidez. 
Niri, irakurle gisa, behin baino 
gehiagotan eragin dit urduritasuna, 
tentsioa, jakin-mina Líak. 
Hori da nobela beltzaren ezaugarri 
esanguratsuena eta lortu badut, 
ni pozik [barrez].

Nik idatzi dudanez, badakizkit 
istorioaren nondik norakoak, ez 
dut hainbesterainoko tentsioz 
bizitzen, baina egia da gai asko 
gogor samarrak direla eta 
sentimendu horiek eragin 
ditzaketela. Nire arrebak askotan 
esaten dit ea noiz idazten dudan 
amodio nobela bat. Funtsean, 
L íak  ere  badu  mai tasun 
istorioarekin loturarik; ama eta 
semearen artekoa, adibidez. Niri 
pasteladak ez zaizkit gustatzen.
Natalia del Valle, Lía izena du 
protagonistak eta hortik liburuaren 
izenburua. Nola erabakitzen da 
titulua? Hortik abiatzen duzu lana, 
edo amaierarako utzi ohi duzu? 
Amaieran zehazten dut. Idazten 
hasten naizenean "liburua" titulua 
ematen diot Word dokumentuari, 
eta amaiera aldera erabakitzen 
dut izenburua. Gustatzen zait hitz 
bakarrekoa edo gehienez ere bikoa 
izatea, eta arreta deitzea ere bai. 
Azalak erakargarria izan behar 
du. Liburu dendan edo liburutegian 
liburu eskaintza zabala dago; 
horien guztien artean arreta deitu 
behar du.
Hirugarren lan bat ere  badator bidean. 
Bai, besteekin alderatuta, gainera, 
izugarrizko abiadura darama. 
Líarekin 300 orri baino gutxiago 
idatzi nituen ordenagailuz, eta 
eskuartean dudanarekin, 
dagoeneko, 170 edo idatzi ditut. 
Orain erabaki dut gehiago ez 
idaztea. Idatzitako inprimatu eta 
irakurri egingo dut. Uste dut 
hasiera on bat edukitzea, 
erdialdean indarrari eustea eta 
amaieran espero gabeko zerbait 
gertatzea garrantzitsua dela. 
Hirugarren lanarekin bukaera 
nahiko argi daukat, baina ordura 
artekoa ez hainbeste.

Irakurri elkarrizketa osoa 
www.txintxarri.eus atarian

Txema Pikabea Lía eleberria eskuetan duela. TXEMA PIKABEA

"Betidanik 
gustatu izan zait 
idaztea; irudimen 
bizia daukat"
TXEMA PIKABEA BEREZIARTUA IDAZLEA     
Txema Pikabearen eguneroko zereginen artean dago idaztea; izan eguneroko bat, edo 
liburu baten pasarte bat. Hiru lan argitaratu ditu dagoeneko eta laugarrenarekin ari da

Maitane Aldanondo
Musika adierazpen bidea da eta 
abestien hitzek maiz, mezu 
agerikoago edo ezkutukoago bat 
marrazten dute. Tresna hori 
aukeratu du Bizipoza Elkarteak 
kide dituen dozena bat eragileren 
jarduna ezagutarazteko. Sortzaile, 
elkarte eta abeslari hirukoteak 
osatu eta elkarlanaren emaitzekin 
Mundu berri bat guztiontzat 
diskoaren bigarren zenbakia 
ondu du. Kanta horietako bat 
idazteko ardura Ane Labaka 
Mayoz herritarrak izan du. 
Mundu bat non izenekoan Etiopia-
Utopia Fundazioaren asmo eta 
ahaleginak azaldu ditu, Demode 
Quartetek ahotsa jar ziezaien. 

Proposamena Bizipozako kide 
Leire Elizegi herritarraren 

eskutik jaso zuen Labakak. Iaztik 
ezagutzen zuen egitasmoa beste 
sortzaile batzuek parte hartu 
zutelako aurreko diskoan eta 
"oso pozik" hartu zuen aurten 
berak partaide izateko gonbita.  
Harremanetan jarri zuten 
hirukoteko beste kideekin eta 
lehen gauza,  Fundazioko 
ordezkariekin batzea izan zen 
eta kantan islatu nahi zuten 
horretatik abiatu zen hitzak 
idazteko. "Argi ikusi nuen nire 

funtzioa, sortzaile bezala, esan 
nahi zuten horri ahalik eta forma 
ederrena ematea zela", gogoratu 
du Labakak. 

Onartu duenez, aurrez Etiopia-
Utopiaren berri bazuen ere, ez 
zuen bere zeregina ezagutzen 
ezta Etiopiako errealitatea ere. 
"Hurbiltzeko modu bat izan da, 
e l kar t ea ren  e t a  be ra i ek 
kontatutakoaren bidez, beraien 
bizipenak...". 

Abstraktua, zehaztu
Bi ideia nagusi landu ditu. 
Batetik, erakundearen lan egiteko 
eta harremantzeko moduari 
buruzko bat: "Aipatu zidaten 
askotan Etiopiara joanda, zaila 
dela parez pareko harreman bat 
sortzea. Guk, gure europartasun 

eta zuritasunetik, gure ikuspegitik 
behar batzuk ikusten ditugu 
herrialde horietan. Beraiek justu 
saiatzen dira goitik beherako 
harreman hori eraiki beharrean 
ahalik eta parez parekoena izan 
dadila, eta beraiei galdetzen 
zeintzuk diren benetan dituzten 
beharrak, sortzen dituzten 
proiektuetan inplikatzen...". 

Bestetik, batzuetan abstraktuegi 
gelditzen den GKEn lana zein 
den azaldu nahi izan du Labakak. 
Horretarako, gauza zehatzetara 
jo du, justu orain gerran den 
Tigray eskualdean aurrera 
daramatzan proiektuetako batzuk 
abestira eramanez: Uraren 
lanketa, hangoekin batera 
eraikitako ubideak edo ur 
biltegia; higienea eta hortzen 
garbiketarena; eta sortzaileari 
"oso interesgarria" iruditu 
zitzaion hilerokoaren gainekoa.  
"Hilerokoa tabu handia da 
oraindik ere eta neska gazteekin 
taldeak egiten dituzte beraien 
artean lasai hitz egin dezaten".

Kutsu afrikarra
Hirukoteen eraketa Bizipozaren 
erabakia izan zen, eta Elkar-ek 
Donostian duen estudioan 
grabaketa egin zuten egunean 
berriro batu zituzten. "Zuzenean 
ikusi genuen nola grabatu zuten, 
eta egia esan, izugarri gustatu 
zitzaidan". Demode Quartet 
t a ldeak  jarr i  d ie  aho tsa 
lasarteoriatarrak idatzitzako 
letrari. Xabier Zabalak egindako 
musikak kutsu afrikarreko 
doinuak ditu eta laukotearen 
ahots jokoak "oso egokiak" 
iruditu zaizkio Labakari. 
"Gozamena izan zen nola grabatu 
zuten zuzenean entzutea eta 
azken emaitza ere".  

Proiektu honi esker bizitako 
guzt iarekin "pozik"  dago 
lasarteoriatarra, eta berriro 
halako zeregin baterako deituko 
baliote errepikatzek prest legoke, 
zalantzarik gabe, gainera. Kanten 
hitzak idaztea "asko gustatzen" 
zaio eta bertsolaritzaren antza 
badu ere, bestelako aukera batzuk 
ematen dizkiola azaldu du 
Labakak: "Bertsoen antzekoa 
da, baina askotan bat-bateko 
horretan, bertsoak ateratzen 
zaizkizu, ateratzen zaizkizun 
bezala... Abestien letren kasuan, 
ematea dauzkazu buelta gehiago, 
saiatu enkajatzen hitz egokia... 
Sortzeko beste modu bat da, eta 
gustatzen zait ere. Eta zer esanik 
ez horrelako proiektu baten 
barruan tokatzen denean sortzea".

Demode Quartet taldeari egokitu zaio Ane Labaka Mayozek idatzitako hitzak abesteko ardura. IBAI ARRIETA

Utopia, 
inspirazio iturri

ETIOPIAKO 
ERREALITATEA ETA 
FUNDAZIOAREN LANA 
EZAGUTZEKO AUKERA 
EMAN DIO EKIMENAK

Bizipoza elkarteak 'Mundu berri bat guztiontzat' diskoaren bigarren zenbakia kaleratu 
du berriki. Dozena bat eragileren lanaren berri ematen duten abestiek osatzen dute, 
artean, Ane Labakak Mayozek Etiopia-Utopia Fundazioarentzat idatzitakoa dago

Bizipoza Elkartea irabazi 
asmorik gabeko 
gizartegintza ekimena da. 
Misio du hainbat zailtasun 
bizi dituzten familiekin eta 
elkarteekin batera poza 
partekatzea, euskaraz eta 
sorkuntzatik. Hala, izaera 
bereziko gaiak lantzen 
dituzten haurren eta familien 
ongizatea helburu duten 
elkarteei laguntzen die. 
Egun, 36 dira kide, eta haien 
baloreak ezagurtarazten 
dihardu. Horretarako tresna 
bat da Mundu berri bat 
guztiontzat diskoa.

Urtarrila amaieratik 
ezagutarazten joan dira 
abestiak, banan bana, 
hiruzpalau egunean behin. 
Protagonista diren eragileak 
hauek dira: Super H 
Elkartea, Beroa Elkartea, 
Bortzirietako Guztiok Taldea 
Elkartea, Ademgi Elkartea, 
Gure Nahia Elkartea, Gure 
Señeak Elkartea, 
Chernobilen Lagunak 
Elkartea, Euskal Herriko 
Down Sindromea Fundazioa, 
Sanfilippo Euskadi Vass 
Elkartea, Etiopia Utopia 
Fundazioa Tikal, Gipuzkoako 
Kirol Egokituen Federazioa, 
Mindara Elkartea. 

Kanta guztien musika 
Xabier Zabalak idatzi du, 
hitzak, berriz, hainbat 
sortzaileri eskatu dizkiete: 
Jon Garmendia “Txuria”, 
Alaia Martin Etxebeste, Jon 
Martin Etxebeste, Sustrai 
Colina, Jon Maia, Onintza 
Enbeita Maguregi, Oihane 
Perea Perez de Mendiola, 
Andoni Egaña, Gotzon 
Barandiaran Arteaga, Ane 
Labaka Mayoz, Maialen 
Lujanbio, Igor Elortza 
Aranoa. 

Eta abesteko ardura ere 
ahots ezagunek izan dute: 
Maren, Alaia Martin 
Etxebeste, Jon Martin 
Etxebeste, Estitxu, Petti, 
Anari Alberdi, Jon Maia, 
Alex Sardui, Jurgi Ekiza, 
Motxila 21, Francis. Doctor 
Deseo, Demode Quartet, 
AMAK, Pirritx, Porrotx eta 
Marimotots.

Ahots, hitz eta 
asmo batura

Loidibarren pilotalekuan egin zuten zunba maratoia, hilaren 5ean. TXINTXARRI

Berdintasun teknikari zein sail baten beharra aldarrikatzen jarraitzen dute feministek. Sinadurak bildu dituzte egunotan. TXINTXARRI

Ehunka herritarrek bat egin zuten mugimendu feministaren manifestazioarekin, hilaren 8an. TXINTXARRI

Oposizioko alderdiek berdintasun teknikari eta sail bana eskatzeko mozioa sartu dute. TXI.

Aldarrikapen eta 
eskaera eguna
Ekintza jendetsuak herrian
Lasarteoriatarrak mobilizatu dira aurten ere Emakumeen Nazioarteko Egunean, Martxoaren 8an. Bereziki jendetsua izan 
zen egun horretako arratsaldeko manifestazioa, herriko mugimendu feministak deitutakoa: zaintza sistema publiko bat  
aldarrikatu zuten, eta udalari eskatu kontratatzeko berdintasun teknikari bat, eta sortzeko alor hori landuko duen sail bat: 
"Erakutsi dugu ez garela cuatro y el del tambor, eta zarata asko ateratzeko prest gaudela; ea udaletxean baten bat horretaz 
konturatzen den". Ekintza hori baino lehen, asteburuan trikipoteo informatiboa egin zuten feministek, eta eskatzen ari 
direnerako atxikimenduak bildu zituzten herrian zehar. Horren harira, oposizioko alderdiek bat egin dute aldarri horrekin, 
eta mozioa aurkeztu martxoko ohiko udalbatzarrean. Edizio hau ixterakoan, horri buruz ari ziren eztabaidatzen.
     Bestalde, udalak antolatutako egitarauko ekintza gehienak egin dira honezkero. Martxoko lehen asteburuan, esate 
baterako, dozenaka pertsonak parte hartu zuten zunba maratoian. Emakumeen Nazioarteko Egunean, kontzentrazioa 
egin zuten Okendo plazako arkupeetan, eguerdian, emakumeen eskubideak aldarrikatzeko, eta arratsaldean, 2023ko 
egitaraua zein kartelek iragarriko duen jakinarazi: Olatz Mendia eta Lidia Mateosen afixak irabazi du lehiaketa. 

Emakumeen eskubideak aldarrikatu zituzten Okendo plazan, hilaren 8an. TXINTXARRI

Olatz Mendia eta Lidia Mateosen afixak iragarriko du 2023ko egitaraua. TXINTXARRI



FUTBOLA
GORENGOEN MAILA, IGOERA

Vasconia CD - Ostadar SKT
Larunbata. 17:45. Puio, Donostian.

ERREGIONALEN 1. MAILA, IGOERA
Zumaiako FT - Ostadar SKT
Larunbata. 17:45. Aita Mari, Zumaian.

OJM, MAILA MANTENTZEKO FASEA
Santo Tomas Lizeoa KE - Ostadar SKT
Larunbata. 17:20. Berio, Donostian.

JUBENIL 1. MAILA, KOPA
Ostadar SKT B - Amara Berri KE B
Larunbata. 17:30. Michelin kirol gunean.
Hernani CD - Ostadar SKT A 
Igandea. 18:00. Zubipe, Hernanin.

OKM, MAILA MANTENTZEKO FASEA
Ostadar SKT - Lazkao KE
Igandea. 10:30. Michelin kirol gunean.

KADETE 1. MAILA, IGOERA
Texas Lasartearra - Beti Ona CD A
Larunbata. 15:30. Michelin kirol gunean.

KADETE 1. MAILA, KOPA
Ostadar SKT B -  Usurbil FT B
Larunbata. 11:20. Michelin kirol gunean.
Arrupe Chaminade CD B - Ostadar SKT A
Larunbata. 13:45. Felix Garin, Donostian.

ARETO FUTBOLA
1. MAILA

Eguzki Arkupe Reh. - Idiazabal 
BaiReformas
Ostirala. 20:50. Maialen Chourraut kirol.
2. MAILA

Laskorain KE - Eguzki Ventanas Isu 
Leihoak
Larunbata. 16:00. Usabal kir., Tolosan.
GAZTEEN MAILA

Antiguo Luberri KE - Eguzki AF
Larunbata. 14:00. Egiako kirol., Donostian.
SASKIBALOIA
SENIOR 1. MAILA

Ostadar SKT - Graficas Juaristi ZKE
Larunbata. 16:00. Maialen Chourraut kirol.
SENIOR 2. MAILA

Ostadar SKT - CD Internacional Mons
Igandea. 11:00. Maialen Chourraut kirol.
SENIOR 3. MAILA

Ostadar SKT - Modelos Modelberri
Larunbata. 14:00. Maialen Chourraut kirol.
JUNIOR ERRENDIMENDU

Ganboa Hoops - Ostadar SKT
Larunbata. 16:00. Paco Yoldi kirol., 
Donostian.

KADETE ERRENDIMENDU
Ostadar SKT - Ordizia KE
Larunbata. 09:45. Maialen Chourraut kirol.

KADETE PARTAIDETZA
Ostadar SKT - Goierri UGLE
Larunbata. 11:30. Maialen Chourraut kirol.

BOLEIBOLA
EUSKAL LIGA

Ostadar SKT - Aixerrota
Larunbata. 18:00. Maialen Chourraut kirol.

JUBENIL MAILA
Hernani KE- Ostadar SKT
Larunbata. 12:00. Hernaniko kiroldegian.

KADETE MAILA
Arizmendi ikastola A - Ostadar SKT
Larunbata. 10:00. Ibarra kirol., Aretxabaletan.

ERRUGBIA
18 URTEZ AZPIKOA

Itsasmendi Zarautz Beltzak RT - 
Mutriko/Eibar 
Igandea. Asti, Zarautzen.

16 URTEZ AZPIKOA
Gesalaga Okelan Zarautz Beltzak RT 
- Vithas Gaztedi
Igandea. Asti, Zarautzen.

GIMNASTIKA
AMATEUR TXAPELKETA

LOKEko gimnastek Amateur 
txapelketako bigarren faseam parte 
hartuko dute.
Larunbata. 10:00 eta 15:00. Labegaraieta 
kir., Bergaran.
UDABERRI TXAPELKETA

LOKEko eskolarteko mailako 
gimnasta taldeek Udaberri txapelketa 
lehiatuko dute.
Igandea. 10:00. Karmelo Balda kir., Donostian.
XAKEA
3. MAILA

Lasarte-Oriako Taula Xake Klubak 
taldekako Gipuzkoako Txapelketako 
jardunaldia du. KBI Zumaiako B izango 
du aukari.
Larunbata.
JUDO
GIPUZKOAKO TXAPELKETA

LOKEko judokek Kadete Mailako 
Gipuzkoako txapelketa lehiatuko dute.
Larunbata. 15:00. Fanderia kir., Errenterian.
TENISA
TALDEKAKO TXAPELKETA

LOKEko tenis jokalari gazteak 
taldekako Gipuzkoako txapelketa 
jokatzen ari dira.
Larunbata. Mons kiroldegia.

TXIRRINDULARITZA
AIZTONDO KLASIKA

Amateur mailako Lasarte-Oriako 
txirrindulariek Aiztondo XVIII. 
Klasikan parte hartuko dute.
Igandea. 10:00. Asteasun.
ATLETISMOA
ESKOLARTEKOA

Ostadar atletismo saileko infantil zein 
alebin mailako gaztetxoek 
Eskolarteko jardunaldia dute.
Larunbata. 10:45. Antonio Elortza bel., 
Donostian.
LASTERKETAK 
UDABERRI LASTERKETA

Lasarte-Oriako korrikalariek XVIII. 
Udaberri lasterketan parte hartuko 
dute.
Igandea. 10:00. Ibaeta, Donostian.
BEASAIN LASTERKETA

Lasarte-Oriako korrikalari batzuk 
Beasaingo XII. herri lasterketa 
lehiatuko dute.
Igandea. 10:·30. Beasainen.
DUATLOIA
AÑORGAKO DUATLOIA

Trinko Lasarte-Oriako Triatloi taldeko 
kideak Sprint modalitateko Añorgako 
I. Duatloian lehiatuko dira.
Igandea. 10:00. Añorga, Donostian.

ASTEBURUKO HITZORDUAK

Txintxarri
Emakumeen Nazioarteko Egunari 
aurre hartuz, hilaren 6an, 32. 
Lilatoiak kolore morez bete zituen 
Donostiako kaleak. Bi urteko 
etenaren ostean, emakumeek 
ere kirola egin ahal dutela ozen 
aldarrikatu zuten. Bost kilometoko 
proban 5.000 bat emakumek izena 
eman bazuten ere, 3.600 inguruk 
zeharkatu zuten Donostiako 
Bulebarreko helmuga. Jai giroan 
eta euriaren etena baliatu zutenen 
artean 112 herritar izan ziren.

Lasarte-Oriako ordezkaritzaren 
barruan, Nieves Civicos Marcos 
izan zen (21.15) azkarrena; ostean, 
Gema Tejero Cano (21.53) eta 
Maite Salazar Badiola (21.57).

Ostadar Inklusio taldeko Ane 
Asensio kideak ere parte hartu 
zuen handbike modalitatean. 
Bigarren aldia da gazteak 
lasterketa honetan parte hartzen 
duena eta ir teeran parte 
hartzaileen txaloak jaso zituen.

Bestalde, azken aste hauetan 
ere mendi lasterketak izan dira 
eta herritarrak eta herriko 
taldeetako kideak izan dira lehian.
Esate baterako, Oibarko Mendiko 
V. Trailean lehiatu ziren Lasarte-

Oria Trail taldeko Ines Aguado 
Blanco eta Mertxe Casa Sanchez. 

Podiuma Oibarren
Hemezortzi kilometroko eta 850 
metroko desnibel positiboko 

ibilbideari aurre egin behar 
izan zioten parte hartzaileek.
Aguado 2.07.20ko denbora eginda 
heldu zen helmugara eta beterano 
mailako hirugarren postuan 
buka tu  zu en ;  s a i l k ap en 

orokorrean, berriz,  zazpigarren 
izan zen. Casasek, aldiz, 2.17.34 
behar izan zituen ibilbidea 
egiteko eta beterano mailako 
bederatzigarren postuan amaitu 
zuen lasterketa

LOTMEko kide Ines Aguado Blanco, Oibarko proban. LOTME

Herritarrak, Lilatoian eta 
Oibarko Mendi trailean
Bi urteko etenaren ostean, 32. Lilatoia ospatu da. 112 herritarrek parte hartu dute 
lasterketan; horien artean, azkarrena Nieves Civicos Marcos izan da. Oibarko Mendi 
Trailean, LOTMEko kide Ines Aguado Blanco hirugarren amaitu du beterano mailan

Lasarte-Oria Trail Mendi Elkarteak www.lasarteoriatrail.com 
orrialdea berritu du. Taldearen eta Mendi Festaren gainean 
informazio ugari eskaintzeaz gain, urtez urte lantzen dituzten 
proiektuen atala eta LOTMEren produktuak erosteko denda ere 
gehitu dute. 

Era berean, leku berezi bat egin diete urteko ibilbideei eta 
aurtengo lehen irteera apirilaren 3an izango dela jakinarazi du 
taldeak, Leitzara. Zehazki, Besabitik atera eta Urepelera dagoen 
mendi lerroa (Onddo, Azketa, Etzala, Mandoegui) jarraituz, 22 
kilometroko bidea egingo dute parte-hartzaileek. Guztira, 1.200 
metroko desnibel positiboa du zeharkaldiak. Plaza mugatuak dira 
eta izena ematea LOTMEko webgunean bertan edo 623 03 03 73 
WhatsApp zenbakian egin daiteke. Informazio gehiago eskuragarri 
dago mendi elkarteko gunean.

LOTMEk webgune berritua du
LOTME

Alebin Ligako jardunaldian parte hartu zuten igerilariak. BURUNTZALDEA IKT

Alebin mailako igerilariek proba 
konplexuei aurre egin diete
Distantzia luzeak eta proba teknikoak lehiatu dituzte 
Buruntzaldea IKTko kideek, ligako bosgarren jardunaldian

Txintxarri
Buruntzaldea IKTko alebin 
mailako hamahiru gaztetxok euren 
Ligako bosgarren jardunaldia 
lehiatu zuten, hilaren 5ean, 
Andoaingo Allurralde igerilekuan.
Jardunaldi horretan proba 
desberdinak izan zituzten 
adinaren arabera. 

Lehena, 1.500 metroko estilo 
libre proba izan zen eta igeriketa 
taldeko Oihan Matutek, Mario 
Amantegik, Ibon Elolak eta Iñaki 
Garciak parte hartu zuten. 

Lehen aldia zen distantzia 
horri aurre egiten ziotela. 
"Urduri bazeuden ere, lauak 
bikain aritu zirela esan beharra 
d a u k a g u " ,  o n a r t u  d u t e 
B u r u n t z a l d e a  I K T k o 
prestatzaileek. 

Lau igerilari horiek 200 m. 
bular distantzian ere lehiatu 
ziren eta horretan ere "gogotsu" 
egin zuten igeri; lauak lehen 
postuetan sailkatu ziren.

200 m. tximeleta proba zailari 
egin behar izan zioten aurre, 
berriz, 2010. urteko Nora Miguelez, 
Amaiur Iparragirre, Saray Lobato 
eta Nora Atxaga igerilariek.

"Teknikoki oso zorrotza da 
proba hau, eta momentu oro 
mugimendu egokiak mantentzera 
behartzen zaituen estiloa da. 
Zentzu horretan bikain aritu 
ziren laurak", adierazi dute 
taldeko prestatzaileek. 

Gainerako probatan Ane Meyer, 
Lucia Rey, Laida Guerrero, 
Kimetz de la Cruz eta Asier 
Barcena aritu ziren, eta guztiek 
aurrez zituzten markak ondu 
zituzten.

Sei kide, sailkatuta
Alebinek Gipuzkoako txapelketari 
aurre egiteko bi jardunaldi falta 
dituzte, eta dagoeneko igeriketa 
taldeko sei kidek lortu dute 
sailkatzea: Hodei Barcina, Oihan 
Matute, Mario Amantegi, Ibon 
Elola, Iñaki Garcia eta Amaiur 
Iparragirre. Horietatik, Iñaki 
Garciak 100 m. eta 200 m. bizkar 
probako  Euska l  Herr iko 
txapelketarako gutxienekoak 
ditu. 

Azken bi jardunaldiak marka 
gehiago lortzeko baliatuko 
dituztela uste dute Buruntzaldea 
IKTko prestatzaileek.

Txintxarri
Ostadar Boleibola saileko 
jubenilek hitzordu bikoitza 
izan zuten Aldapeta Maria 
ikastetxeko bi talderen aurka. 
Hilaren 5ean eta 6an lehiaren 
bi aurpegiak bizi izan zituzten 
urdin-beltzek.

Laugarren jardunaldian 
atzeratutako neurketa izan zen 
asteburuko lehena, eta Aldapeta 
Maria B taldearen aurka 
gara ipena  e rd i e t s i  zuen 
Ostadarrek (3-1).

Asier Acuriola entrenatzaileak 
azaldu duenez,  nahiz eta 
aurkariak bigarren seta irabazi, 
partida erraza izan zen. "Neurketa 
erosoa izan zen; aurkariak ez 
zigun gogor aurre egin eta ez 
genuen sekulako partida egin, 
baina, joko eraginkorrari esker, 
nagusi izan ginen".

Gainera aldaketak egin eta 
ohikoak ez diren jokalariei 
jokatzeko aukera eman ziela ere 
nabarmendu du.

Garaipenak ihes
Hilaren 6an, berriz, Donostiako 
ikastetxeko A taldearen aurka 
neurtu zituzten indarrak, Maialen 
Chourraut kiroldegian. 

Aldapeta Maria A taldea 
sailkapeneko buru da eta ez du 
jardunaldirik galdu. Beraz, 
partida lehiatu espero zuen 

Acuriolaren taldeak eta horrela 
izan zen. 

Ostadarrek markagailuan aurrea 
hartu zuen, baina aurkariaren 
defentsa lanak partida bitan 
berdintzera eraman zuen (25-12, 
23-25, 25-21 eta 23-25). Bosgarren 
setean erabaki behar izan zen 
neurketa eta azkenean, 10-15eko 
markagailuarekin, Donostiako 
taldeak eraman zuen saria.

Ostadarreko prestatzaileak 
garaipena azken setean ihes egin 
izana pena izan dela dio, baina 
taldeak egindako lana ere 
goraipatu du: "Partida ederra 

egin eta garaipena gertu izan 
genuen. Gainera, nabarmentzekoa 
da aurkariak baino puntu gehiago 
egin genituela".

Horrez gain, Aldapeta Maria 
Aren aurka egindako lana taldea 
ongi trebatzen ari denaren 
seinaletzat du, eta pozarren dago 
horregatik: "Kadete mailako 
jokalariak dira gehienak, pare 
bat jubenil ditugu bakarrik eta 
aurten hasi dira jokatzen eta 
lehiatzen. Partida horretan, taldeak 
hazten ari dela eta esperientzia 
handiagoa duten aurkariei aurre 
egiteko gai dela erakutsi zuen". 

Jubenil Mailako Ostadarreko jokalaria, erasoan. TXINTXARRI

Bosgarren setean 
erabaki da irabazlea
Ostadar Boleibola saileko jubenilek bi neurketa jokatu dituzte. Batean kale  
eta bestean bale egin duten arren, pozik daude egindako lanarekin; sailkapeneko  
buru Aldapeta Maria A taldearen aurka partida borrokatua jokatu dute



Azken segundoetan lortu du 
garaipena Mini taldeak
Iraurgi izan du aurkari Ostadar Saskibaloi saileko 
taldeak. Partida berdindua azken minutuan erabaki da

Txintxarri
Azken bi neurketak kanpoan jokatu 
ondoren, Mini Errendimenduko 
taldea etxean aritu zen, hilaren 
6an. Iraurgi 2010N AZK B izan 
zuen aurrez aurre eta garaipena 
erdietsi zuen talde urdin-beltzak, 
36-33.

Partida hasi eta laugarren 
minutura arte ez zen saskiratzerik 
izan. Aurkariak pertsonaleko 
lerrotik egin zuen lehena. Ostean, 
Ostadarrek bi puntukoa egin 
eta partidaren erritmoa aldatu 
zuen. Laurdena 8-5 amaitu zen. 

Bigarren eta hirugarren 
laurdenetan neurketa berdindua 
izan zen (2-2 eta 6-6). Partida 
irekia zegoen, edonor izan 
zitekeen garaile; atsedenaldira 
hiru puntuko aldearekin iritsi 
zen (16-13) etxeko taldea.

Bigarren zat ian,  ordea, 
Iraurgiko jokalariak indartsu 
atera ziren. Presioa ezarri zuten 
z e l a i  o soan  e t a  e ra soan 
saskiratzeak lortu zituzten. 
Ondorioz, laugarren eta bosgarren 
laurdena irabazi  zituzten eta 
Ostadarren aurkako bederatziko 

p u n t u k o  a l d e a  z e g o e n 
markagailuan.

Azken zazpi minutuetan, berriz, 
talde urdin-beltzeko jokalariek 
egoerari itzulia ematea lortu 
zuten. Jaurtiketa libreetan hutsik 
ez zuten egin eta amaitzeko 
minutu  ba t  fa l ta  zenean 
berdinketa lortu zuten, 33-33. 
Ostean, biko saskiratze eta 
jaurtiketa libre batek aurretik 
jarri zuen etxeko taldea. 

Azken segundoan hirukoa 
sartzen saiatu arren, Iraugik ez 
zuen baloia sareratzerik izan 
eta Ostadarrek lortu zituen 
puntuak.

Maddi Rudi eta Ainhoa Iturriza 
prestatzaileak pozarren daude 
taldeak egindako neurketarekin: 
"Partida oso polita izan da. 
Atsedenaldira hiru puntuko 
aldearekin iritsi gara. Azken 
laurdena bederatzi puntu behera 
hasi dugun arren, gai izan gara 
partidari buelta emateko. Asko 
pozten gara taldeak neurketan 
egin duen lanarekin. Orokorrean, 
j o k a l a r i e k  e g i n  d u t e n 
denboraldiarekin kontentu gaude".

Txintxarri
Lasarte-Oria Kirol Elkarteko 
(LOKE) judokek hitzordu ugari 
izango dituzte hilabete honetan.
Hilaren 6an, Junior Mailako 
Euskadiko Txapelketa antolatu 
zen Hernanin. LOKEko lau 
kirolari izan ziren lehian eta 
maila ona erakutsi zuten. Esate 
baterako, Unai Guisadok eta 
Lucas Moralesek brontzezko 
dominarengatik borrokatu zuten, 
Guisadok bakarrik lortu zuen 
saria 60 kiloz azpiko mailan.

Gorka Aristegi entrenatzaileak 
azaldu duenez, lehiakideen artean 
gazteena zen Guisado eta lau 
borroka" gogorri" egin behar izan 
zien aurre, podiumeko hirugarren 
mailara igotzeko. Moralesek 
"txapelketa bikaina" egin zuen 
Aristegiren hitzetan,  eta 
hirugarren posturako borrokan  
ere bere balioa erakutsi zuen.

Judo taldeko Ekhi De la Cruzek 
eta Mario Herrerok ere parte 
hartu zuten: "Borrokaldi ederrak 
egin zituzten biek".

Judo taldeko kideek ez dute 
atsedenik izango: hilaren 12an, 
larunbatarekin,  kadeteek 
Gipuzkoako Txapelketa jokatuko 
dute, Errenterian. 

LOKEko hiru kide lehiatuko 
dira. Junior mailan domina lortu 
berri duen Unai Guisado izango 

da horietako bat, beste biak Iker 
Izquierdo eta Aitor Santos dira.

Hilabete bukaeran, berriz, 
taldeko txikien txanda izango 
da. Hilaren 27an, Alebin zein 
Alebin txiki mailako Gipuzkoako 
txapelketako lehen fasea 
lehiatuko dute.

LOKEko judokak (ezker) eta Guisado, podiumean (eskuin). LOKE JUDO / EUSKAL JUDO FEDERAZIOA

Guisado, hirugarren 
Euskadiko txapelketan
LOKEko judokek Junior Mailako Euskadiko txapelketa lehiatu dute; Lucas Morales ere 
domina lortzetik gertu izan da. Hilaren 12an, Kadete Mailako Gipuzkoako txapelketa 
antolatuko da Errenterian; judo taldeko hiru kidek parte hartuko dute, Guisado barne

Txintxarri
Eguzki ISU Leihoak eta Makax 
Gorka Margoak taldeen arteko 
norgehiagoka jokatu zen, hilaren 
4an ,  Maia l en  Chourrau t 
kiroldegian. 

Bi taldeak gogotsu atera ziren 
kantxara. Alabaina, etxeko 
taldearen erabakiak ez ziren 
egokiak izan erasoan; defentsan 
ere akats ugari egin zituzten. 
Horietaz baliatuz aurkariak  
aukera ugari sortu zituen, eta 
markagailuan aurreratzeaz gain, 
beste hiru alditan ere sartu zuen 
baloia sarean.

"Atsedenaldira iritsi baino 
lehen, txukunago ibili ginen 
baita bigarren zatian ere", azaldu 
du taldeko prestatzaile Jon 
Arozenak. 

Horri esker, aldea murriztea 
lortu zuen herriko taldeak gola 
eginez, baina Arozenak onartu 
moduan, "aldea handiegia zen 
jada". 

Arriskua hartu eta atezain 
j o k a l a r i a  e z a r r i  z u e n 
entrenatzaileak, baina ezin izan 
zuten markagailuan gehiago 
hurbildu.

Donostiarrek beste hiru gol 
egin zituzten bigarren zatian 
zehar, eta puntuak poltsikoratu 
zituzten.

Gainerako mailetako emaitzei 
dagokionez, bi garaipen eta porrot 
bat erdietsi zituzten Eguzkiko 
taldeek. 1. Mailako Eguzki 
Arkupe Rehabilitacionesek 0-3 
garaitu zuen Oiartzun, eta 
gazteen mailakoak 10-4 menderatu 
zuen Anoeta FT; infantilak, 
berriz, Herrikide Kad taldearen 
aurka 9-5 galdu zuten.

Eguzki ISU Leihoak, erasoan. TXINTXARRI

Lehen zatiak baldintzatu du 
Eguzki ISU Leihoaken partida
Makax Gorka Margoak taldearen aurka jokatu du Liga 
jardunaldia; 1-7 gailendu da Donostiako taldea

Mini Errendimendu taldea osatzen duten jokalariak partida hasi baino lehen. OSTADAR SASKIBALOIA

Intza Pilota Elkarteko jubenilek   
e z in  i zan  dute  Udaberr i 
Txapelketako azken jardunaldia 
jokatu. Atauneko bikotearen 
aurka zuen partida hilaren 6an; 
egun bat lehenago, ordea, 
aurkariak jokatu ezin zuela 
jakinarazi zion taldeari. 

Era honetara, partida irabazitzat 
eman eta puntuak herritarrentzat 
izan dira. Sailkapeneko lehen 
postua eskuratu eta martxoaren 

27an jokatuko den finalaren zain 
daude jubenilak. 

J o s e  F e l i x  S o l a n o 
entrenatzailearen hitzetan, pena 
da partida ezin jokatu izana. 
"Lau aste egongo dira jokatu 
gabe. Partida hori ongi zetorkigun 
t e n t s i o a  m a n t e n t z e k o . 
Entrenamenduekin bakarrik 
prestatu beharko dugu finala".

Bien bitartean, hilaren 20an, 
Aretxabaleta 1 eta Hernaniren 
arteko norgehiagokari begira 
egongo dira Intzako kideak; 
bertan erabakiko da finaleko 
aurkaria.

Intzako Jubenilak 
finaleko aurkariaren 
zain daude

ZORION AGURRAK Urte askotarako!
Zorion itzazu urteak bete, ezkondu berri edo

urteurrena bete duten lagunak eta senitartekoak, baita jaioberriak ere

Osteguneko 16:00ak arte jasotako zorion agurrak. 

Internet  
• txintxarri.eus/zorionagurrak.
• Zure erabiltzailearekin 

sartu/ Erabiltzailerik ez 
baduzu izena eman.

• Bidali zure zorion agurra 
formularioa betez.

• Zorion agurra formularioan 
zehaztutako datan 
argitaratuko da webgunean 
eta ostiralean paperean.

Posta elektronikoa 
• Mezua bidali txintxarri@

ttakun.eus helbidera, eta 
idatzi: izen-abizenak, 
urtebetetze eguna, 
urteurrenaren data edo 
ezkontzaren data eta nahi 
duzun testua.

OSTIRALA, 11 DE MIGUEL
LARUNBATA, 12 URBISTONDO
IGANDEA, 13 URBISTONDO
ASTELEHENA, 14 GANDARIAS-URIBE
ASTEARTEA, 15 DE ORUE
AZTEAZKENA, 16             DE MIGUEL
OSTEGUNA, 17 LASA

URTE OSOKO GUARDIAK APLIKAZIOA eskuragarri App Store edo 
Android Marketen
Informazio gehiago www.cofgipuzkoa.com webgunean eskuragarri.

GUARDIAKO FARMAZIAK

EGUNEKO FARMAZIAK: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
URBISTONDO: San Frantzisko 1/ 943-36 65 67
GANDARIAS-URIBE: I. de Loyola 9/ 943-01 95 21

GAUEKO FARMAZIA: 22:00-09:00
M. Gomez Bravo: Kale Nagusia 14, Hernani. 943-55 48 92

Nikole
“Udaberria baino pixka 
bat lehenago? 
Nikoleren hirugarren 
urtebetetzea!”. Eta 
azkenean ere iritsi 
zaizu eguna. Zorionak 
Nikole!!

Eman jaiotzen berri TXINTXARRI-n. 
Deitu 943-37 14 48 telefonora, 

bidali haurraren 
izen-abizenak eta jaiotze data

 txintxarri@ttakun.eus helbide elektronikora 
edo 688 68 35 10 WhatsApp zenbakira 

Jaio da!

Josu
Zorionak txapeldun!! 
Dagoeneko 9 urte!! Oso 
ondo pasa eta muxu 
pilo bat!! Itsaso, ama, 
aita eta familiaren 
partetik

KOMIKIA

Oier
Zorionak maitia! 15 
urte zoragarri zure 
ondoan! Asko maite 
zaitugu! Unax, Maddi, 
aita eta ama.

DIRUZ LAGUNDUTAKO ARGITALPENA:

txintxarri-k ez du bere gain hartzen kolaboratzaileek adierazitako iritzien erantzukizunik.

Argitaratzailea 
Ttakun Kultur Elkartea
Geltoki kalea 4 (behea)
20160 Lasarte-Oria
G-20407557

Administraria
Nerea Garziarena.

Erredakzioa 
Nerea Eizagirre, Iñigo Gonzalez, 
Maddi Zaldua eta  
Maitane Aldanondo.

Publizitatea 
Irati Zatarain.

Laguntzaileak
Gorka Lasa, Asier Odriozola, 
Gorka Alvarez, Jexux Artetxe,
Maitane Rebe, Julen Basterra, 
Nerea Segura, Lierni Rekondo  
eta Aizpea Amas.

Banatzaileak: 
Unai Bardaji, Oier Bocos, Lide 
Hidalgo, Nahia Fabian, Julene Iraola, 
Egoitz Epelde, Sergio Hernandez, 
Ander Hazas eta Iñigo Garcia.

Informatika zerbitzuak
IZT Informatika.

PUBLIZITATEA 
Geltoki kalea 4 (behea)
Tel.: 943-37 14 48 (106)
WhatsApp: 646 82 44 66
publizitatea@ttakun.eus

EGOITZA NAGUSIA 
Ttakun Kultur Elkartea
Geltoki kalea 4
Tel.: 943-37 14 48 (104)
WhatsApp: 688 68 35 10
txintxarri@ttakun.eus

Inprimategia
Zeroa Multimedia, S.A.

Lege Gordailua: SS-513/93
ISSN: 1134-0053
Tirada: 8.500 ale

www.txintxarri.eus BABESLEAtxintx  rri

ETXEBIZITZA

SALDU
M a r i n a  D ' O r 
urbanizazioko (Castellon) 
etxebizitza bat saldu nahi 
dut, hondartzako lehen 
lerroan kokatua: 68 metro 
ditu, hamalau metroko 
te r raza ,  b i  ge la ,  b i 

bainugela, sukaldea eta 
egongela. Lasarte-Oriako 
edo inguruko etxebizitza 
batengatik ere trukatuko 
genuke. Harremanetarako 
zenbakia: 675 70 39 06

ALOKAIRUA
Bi neska gazte gara eta 
pisukide bila gabiltza. 
Etxea Zabaleta auzoan 
dago, 70 m2 ditu eta 
alokairua  hilabetean 200 
e u r o  d i r a  ( g a s t u a k 
aparte) . Interesa baduzu 
deitu mesedez telefono 
honetara: 663935176 
(Irati)

LANA
ESKARIA
Lan bila nabil. Hoteletan 
garbiketa lanak egiteko, 
edo etxeetan. Pertsonak 

zainduko niztuzke orduka. 
Esperientzia handia eta 
erreferentziak. 
Harremanetarako 
zenbakia: 671 76 35 58.

A d i n e k o  p e r t s o n a k 
zainduko nituzke. Zaintza 
ikastaroa egina dut. 
Interno edo orduka lan 
e g i n g o  n u k e . 

Harremanetarako 
zenbakia: 676 18 84 11.

Lan bila nabil. Interno 
moduan edo orduka lan 
e g i n g o  n u k e . 

Harremanetarako 
zenbakia: 663 49 98 41.
Garbiketa lanak egingo 
nituzke, edota pertsona 
a d i n d u a k  z a i n d u . 
Berehala lanean hasteko 
prest. Harremanetarako 
zenbakia: 643 23 92 51
Etxeko lanak egiteko edo 
haurrak zein adinekoak 
zaintzeko prest nago, 
goizetan, 10:00etatik 
12:00etara. 
Harremanetarako 
zenbakia: 671 27 79 05.
Emakume euskalduna lan 
bila. Orduka lan egingo 
nuke. Etxeko lanetan, 
garbiketan... Esperientzia 
handikoa eta profesionala 
garbiketan. 
Harremanetarako 
zenbakia: 673 55 62 89.

Per tsona ser ioa eta 
arduratsua eskaintzen da 
a d i n e k o  p e r t s o n a k 
zaintzeko eta etxeko 
lanak egiteko. Interna 
modura, asteburuetan 
edo ospitaleko zaintza 
egiteko. Lanean hasteko 
prest. Harremanetarako 
zenbakia: 663 48 84 38.
Pertsona eskaintzen da 
pertsona helduak zaindu 
edo garbiketa lanak 
egiteko. Externa, orduka,  
gauetan edo ospitaletan 
gauak egiteko prest.
Harremanetarako 
zenbakia: 634 27 81 98.

SALEROSKETA
SALDU
Eskiak eta helduentzako 
botak sa l tzen d i tut . 

Interesa duenak dei 
dezala 605 70 57 89 
zenbakira.
Etxe aldaketa dela eta, 
zenbait altzari saltzen 
d i t u g u :  b i  p l a z a k o 
larruzko sofa, gorri ilun 
kolorekoa, egoera onean 
eta merke (300 euro); eta 
egongelarako altzari 
dotorea, estilo klasikokoa, 
oso egoera onean (400 
euro). Interesa dutenei 
argazkiak bidaltzeko 
prest. Harremanetarako 
zenbakia: 616 83 11 52.

BESTELAKOAK
HEZKUNTZA
Unibertsitateko ikaslea 
naiz, eta DBH mailako 
eskola part ikularrak 
emateko zein edozein 

adineko umeak zaintzeko 
eskaintzen dut nire burua, 
edozein momentu eta 
ordutegitan lan egiteko 
prest. Harremaneratako 
zenbakia: 644 98 03 49.
Z i e n t z i a  e s p a r r u k o 
e r r e f o r t z u  s a i o 
partikularrak eskaintzen 
d i t u t ,  D B H  e t a 
Batxilergoko 
ikasleentzako, irakasgai 
askotan: Matematika, 
F i s i k a ,  K i m i k a , 
Marrazketa, Teknologia, 
Biologia eta Geologia. 
Ingeniaritza Mekanikoko 
gradua eta bigarren 
hezkuntzako masterra 
ditut. Harremanetarako 
zenbakia, 697 45 97 96.

AZOKA TXIKIA

NABARMENDU ZURE EDUKIA

TAMAINA 
BERRIA

Modulo txikia. 
12 €  

 ( BEZ barne) 
publizitatea@

ttakun.eus

TAMAINA BERRIA
Modulo handia. 20 € ( BEZ barne) 

publizitatea@ttakun.eus
 646 82 44 66

Iragarki nabarmenduak kobratuko dira soilik

'Bolante baten historia'
Noiz? Martxoak 17, 20:00.
Jose Miguel Alvarez Etxeberria 
Naparra-ren desagerpenari buruzko 
dokumentala da, eta 40 urte baino 
gehiagoz familiak egin duen bidea 
kontatzen du. Gertatu zenari 
erantzuna bilatu nahian darraite.

'Apaiz kartzela'
Noiz? Martxoak 19, 20:00.
1968tik 1976ra Zamoran preso 
egon ziren lau apaiz kartzelara 
bueltatuko dira. Zenbaitek 10 urte 
baino gehiagoko zigorra jaso zuten, 
mezetan errepresio frankista 
salatzeagatik.

'Hijos de dios'
Noiz? Martxoak 24, 20:00.
Javier eta Romerales etxegabeen 
eguneroko bizitzari buruzko 
ikus-entzunezkoa da. Madrilen bizi 
dira biak, eta bizitza, heriotza, 
duintasuna eta beste zenbait gairi 
buruz hausnartzen dute.

'Tipularen sehaska kanta'
Noiz? Martxoak 26, 20:00.
Presondegia eta gaixotasuna 
jorratu ditu Tipularen sehaska 
kanta dokumentalak. Eri diren 
euskal presoen egoeratik abiatu, 
eta espetxea bera auzitan jartzen 
du ikus-entzunezkoak.

'Aita Mari'
Noiz? Martxoak 27, 20:00.
Mediterraneo itsasoan itotzen ari 
diren pertsonak erreskatatzeko 
asmoz, Iñigo Mijangosek eta 
Iñigo Gutierrezek erreskate barku 
bihurtuko dute atunontzi bat. Aita 
Mari izena du.

Zikloko bost dokumentalak

Iñigo Gonzalez Sarobe
Iazko arrakastak hauspotuta, 
Okendo Zinema Taldeak euskal 
dokumentalen zikloa egingo du 
aurten ere, hilaren 17tik 27ra: 
Bolante baten historia, Apaiz 
kartzela, Hijos de dios, Tipularen 
sehaska kanta eta Aita Mari 
emango dituzte, "kutsu soziala" 
duten bost lan. Ikus-entzuleei 
"plus bat" emate aldera, zinten 
sortzaile eta protagonista 
batzuekin solasaldiak egingo 
dituzte, proiekzioak bukatu eta 
gero. 2021eko udan "kili-kolo" 
zeuden arren, egoerari buelta 
eman, eta "egitarau erakargarria" 
prestatu dute. OZTko kide Mikel 
Yarzak eta Pilar Garciak kontatu 
dizkiote egitasmoaren nondik 
norakoak txintxarri-ri. 
Noiz hasi zineten zikloa prestatzen?
Pilar Garcia: Urte hasieran hasi 
ginen egitaraua prestatzen, baina 
irailean Donostian egiten den 
Zinemaldia izan ohi da abiapuntua 
urteko programazioa prestatzeko. 
Iazko irailean ikusi genuen 
euskal sortzaileek kalitatezko 
lan ugari egin zituztela, ziklo 
bat antolatzeko adina.

Mikel Yarza: Herritarrek emateko 
modukoak izan daitezkeen ikus-
entzunezkoen zerrendak egiten 
ditugu, eta ikusi genuen euskal 
sortzaileek egindako zenbait lan 
oso ondo ezkontzen zirela 
elkarrekin: kutsu soziala duten 
bost dokumental aukeratu ditugu.
Iaz antolatu zenuten lehenengoz zikloa. 
Zer moduz joan zen? 
P. G.: Oso ongi, jende asko etorri 
zen proiekzioetara. Pandemiak 
ere izan zuen eragina horretan, 

tabernak itxita zeuden urteko 
sasoi horretan, eta guk proposatu 
genuena zen egin zitekeen plan 
bakarrenetako bat.
M. Y.: Ikasturtean zehar euskal 
filmak ekartzen ditugu herrira 
eta, oraingo honetan, ziklo bat 
prestatu dugu. Proiekzioen ostean, 
sortzaileekin eta protagonistekin 
solasaldiak egingo ditugu, uste 
dugu balio gehigarri bat dela hori 
ikus-entzuleentzat. Iazko hitzaldiak 
oso aberasgarriak izan ziren, 

aretora joandako lasarteoriatar 
askok parte hartu zuten. Gainera,  
lan horietako asko ez dituzte euren 
karteleretan sartzen zinema areto 
komertzialek.
Aipatu duzue kalitatezko euskal ikus-
entzunezko ugariren berri izan zenutela 
Zinemaldian. Kosta zaizue egitaraua 
osatzea? Baten bat utzi behar izan 
duzue kanpoan? 
M. Y.: 2021eko ziklora lau film ekarri 
genituenez, formatua errepikatzea 
pentsatu genuen hasieran, baina 
azkenean bosgarren bat ere sartu 
dugu, ez genuelako aukeratu 
genituenetatik bat bera ere 
sakrifikatu nahi. Aita Mari, zikloko 
azken dokumentala, igandeetako 
pelikularen ordez proiektatzea 
proposatu genion udalari, eta 
onartu zuen.
Eskualdeko zein lurraldeko herrietako 
agendetan ez dira horrelako zikloak 
sarri ikusten; azpimarratzeko moduko 
egitasmoa da hau, lan asko eskatzen 
duena. Nola moldatzen zarete 
taldean? Zenbat kide zarete?
P. G.: Iazko udaran SOS mezu 
bat bidali genuen, ez genuen 
garbi ikusten Okendo Zinema 
Taldeak lanean jarraitu ahal 
izatea, eta horrek ezin zuen 
izan; 1986. urtean sortutako 
proiektu bat bertan behera utzi 
behar izatea... Zorionez, zenbait 
herritarrek ederki erantzun 
dute, eta utzi dutenak ordezkatu 
ahal izan ditugu: Ane Arteaga, 
Inge Mendioroz, Alex Tello eta 
Pablo Barrio sartu dira. 6-7 bat 
pertsona ari gara lanean.
M. Y.: Esango nuke berriki batu 
diren kideetako batzuk lotuagoak 
daudela profesionalki zinemaren 
munduari, eta horrek aukera 

ematen digu ez soilik sortzaileekin 
errazago harremanetan jartzeko, 
baita gure radarretik kanpo 
geratzen diren lan ugariren berri 
izateko ere. Bestalde, saiatu gara 
kide gazteak taldera erakartzen, 
baina, oraingoz behintzat, ez 
dugu lortu. Gure erronka nagusia 
hori da, adin tarte horretako 
jendea taldera zein proiekzioetara 
erakartzea, ez ziklokoetara 
bakarrik, urte osokoetara baizik.
P. G.: Iazko zikloko emanaldietara, 
adibidez, gazte ugari etorri ziren, 
baina egia da, oro har, audientzia 
heldua izan ohi dela. Hala ere, 
Mikel, zu taldeko kide zara, eta 
gaztea, zenbat urte dituzu?
M. Y.: 28, jada ez naiz horren 
gaztea... XXI. mendean jaio den 
pertsona bat, esaterako, joaten 
da zinema aretoetara? Interesatzen 
zaizkio 80. hamarkadako kontuak? 
Beste plan batzuk nahiago dituzte 
agian, streaming plataformek 
ere eragina izango dute...
P. G.: Bai, egia da. Nola neurtu 
hori? Lana badugu, ez gara 
aspertuko!
Modurik badago gazteak taldera eta 
emanaldietara erakartzeko?
P.G.: Aurten, adibidez, proiekzio 
ba t  l o tu  genuen  Or iar t e 
i n s t i t u t u a r e k i n ,  J o n a s 
Truebaren Quién me lo impide 
emateko,  nerabeentzat oso 
interesgarria izan daitekeela 
uste dugu. Abenduan egin behar 
genuen, baina arazo teknikoak 
izan genituen. Bigarren saiakera 
udaberrian egingo dugu, ea 
egin dezakegun.

Herritar guztiak zikloaz gozatzera animatu dituzte Yarzak eta Garciak. TXINTXARRI

"Gazteak erakartzea da 
gure erronka nagusia" 
MIKEL YARZA ETA PILAR GARCIA OKENDO ZINEMA TALDEKO KIDEAK
Euskal dokumentalen zikloa antolatu du Okendo Zinema Taldeak: hilaren 17tik 27ra bost 
ikus-entzunezko emango dituzte, kultur etxean, 20:00etan. Sarrerek 6 euro balio dute

Elkarrizketa, osorik,  
www.txintxarri.eus atarian

OSTIRALA 11
LASARTE-ORIA Ikuskizuna
The Show Must Go On ikuskizuna 
eskainiko du Bea Larrañagak. 
Sarrerek 3 euro balio dute.
Manuel Lekuona, 19:30ean.

LASARTE-ORIA Erakusketa
Sara Etxeberria Zapirain Basoko 
Maxuxta artista lasarteoriatarrak 
Bideak izeneko erakusketa jarri du 
Agora tabernan, hiru bat hilabetez.
Agora taberna, Kale Nagusia 8, 
egun osoan zehar.

LARUNBATA 12
LASARTE-ORIA Antzerkia
Borobil Teatroa konpainiak Narziso 
lana antzeztuko du. Sarrerek 4 euro 
balio dute.
Manuel Lekuona, 17:00etan.

IGANDEA 13
LASARTE-ORIA Zinema
Tximinoen izarra filma proiektatuko 
dute. Sarrerek 4 euro balio dute.
Manuel Lekuona, 17:00etan.

LASARTE-ORIA Zinema
Petite maman pelikula emango 
dute. Sarrerek 6 euro balio dute. 

Lasarte-Oriako Udalak Emakumeen 
Nazioarteko Egunaren harira 
antolatutako egitarauaren barruko 
jarduera da.
Manuel Lekuona, 19:30ean.

ASTELEHENA 14
LASARTE-ORIA Hitzaldia
Gurasolandia egitasmoan parte 
hartzen ari diren familientzat, 
hitzaldia antolatu dute Ttakun 
Kultur Elkarteak eta Lasarte-Oriako 
Udaleko Euskara Zerbitzuak. Ane 
Ablanedo aditua gonbidatuko dute.
Manuel Lekuona, 17:30ean. 

ASTEARTEA 15
LASARTE-ORIA Hitzaldia
Donna Apellaniz adituak Emozioen 
garrantzia familian: nola zaindu 
seme-alaben emozioak hitzaldia 
emango du. Sarrera doakoa da, eta 
euskaraz izango da solasaldia.
Manuel Lekuona, 17:30ean. 

ASTEAZKENA 16
LASARTE-ORIA Martxoak 8
Genero berdintasunaren gaineko 
gaiak lantzeko asmoz, bideoforuma 
egingo dute.
Biyak Bat egoitza, 18:00etan.

OSTEGUNA 17
LASARTE-ORIA Zinema
Okendo Zinema Taldeak euskal 
dokumentalen zikloa antolatu du. 
Lehen filma Bolante baten historia 
izango da. Ostean, solasaldia 
egingo dute bi zuzendariekin, Iñaki 
Alforjarekin eta Iban Toledorekin. 
Sarrerek 6 euro balio dute.
Manuel Lekuona, 20:00etan.

LARUNBATA 19
LASARTE-ORIA Zinema
OZTren zikloko bigarren ikus-
entzunezkoa Apaiz kartzela izango 
da. Ondoren, zuzendari Ritxi Lizartza 
eta filmeko protagonistetako bat den 
Xabier Amuriza ikus-entzuleekin 
solastuko dira. Sarrerak, 6 eurotan.
Manuel Lekuona, 20:00etan.

IGANDEA 20
LASARTE-ORIA Zinema
Kikoriki dejavu filma emango dute. 
Sarrerek 4 euro balio dute.
Manuel Lekuona, 17:30ean. 

LASARTE-ORIA Zinema
Muerte en el Nilo filma emango dute. 
Sarrerek 6 euro balio dute.
Manuel Lekuona, 19:00etan. 

AGENDA
EMAIGUZUE ZUEN EKITALDIEN BERRI ASTEAZKEN ARRATSALDEA BAINO LEHEN

LASARTE-ORIA Antzerkia. Borobil Teatroa konpainiak Narziso lana antzeztuko du Manuel Lekuona Kultur Etxeko 
auditorioan, hilaren 12an, larunbatez, 17:00etan. Haurrentzako emanaldia da, eta sarrerek 4 euro balio dute. 
Protagonistak Pedro izena du, eta 12 urte bete berri ditu. Gurasoek sakelako telefono adimendun bat oparitu diote, 
eta unibertso digitala deskubrituko du nerabeak. Tentagarria da berarentzat, berehala ohartuko delako bertan posible 
duela lagunak egitea, mundu errealean ez bezala. Narziso izeneko profila sortuko du horretarako.
Martxoak 12, larunbata, Manuel Lekuona Kultur Etxea, 17:00etan.

 ZINEMA

Nelly izeneko 8 urteko neskato 
bat (Josephine Sanz) hil berri 
den amonaren etxera joan da, 
gurasoekin batera, bertako 
tresna, altzari eta bestelakoak 
hartzera. Lan hori egin 
bitartean, inguruko basora 
txangoak egiten hasiko da 
haurra, eta adin bereko neska 
bat ezagutuko du: berehala 
egingo dira lagun min, eta 
abentura politak biziko dituzte. 

Egurrezko txabola bat eraiki, 
eta sekretu zirraragarri bat 
deskubrituko dute.

Donostiako 69. Zinemaldiko 
Perlak atalean eman zuten 
Celine Sciamma zuzendariaren 
pelikula, eta kritikak, oro har, 
oso ongi baloratu du. Lasarte-
Oriako Udalak Emakumeen 
Nazioarteko Egunaren harira 
prestatu duen egitarauaren 
barruko jarduera da.

Laguntasunaren garrantzia

LASARTE-ORIA

MANUEL LEKUONA

'Tximinoen izarra'
Igandea 13   
17:00.

'Petite Maman'
Igandea 13   
19:30.

ANDOAIN

BASTERO

'Un monde'
Larunbata 12   
19:30, 22:00.
Astelehena 14   
19:30, 22:00. 

USURBIL

URBIL

'The Batman'
Ostirala 11   
16:00, 17:00, 
18:00, 19:10, 
20:00, 21:00, 

22:00, 23:00.
Larunbata 12  
12:05, 16:00, 
17:00, 18:00, 
19:10, 20:00, 
21:00, 22:00, 
23:00.
Igandea 13 
12:05, 16:00, 
17:00, 18:00, 
19:10, 20:00, 
21:00, 22:00, 
23:00. 

'Uncharted'
Ostirala 11   
16:05, 18:55, 
21:45.
Larunbata 12   
12:15, 15:55, 
19:15, 22:05.
Igandea 13  
12:15, 15:55, 
19:15, 22:05.

'Canta 2'
Ostirala 11   
17:45. 

Larunbata 12   
12:10, 17:50.
Igandea 13   
12:10, 17:50.

'Cyrano'
Ostirala 11   
15:50, 18:45, 
21:35.
Larunbata 12 
15:50, 18:45, 
21:40.
Igandea 13   
15:50, 18:45, 
21:40.

'Malnazidos'
Ostirala 11   
16:40, 19:15, 
20:45, 21:40, 
23:00.
Larunbata 12 
16:40, 19:15, 
20:45, 21:50, 
23:00.
Igandea 13
16:40, 19:15, 
20:45, 21:50, 

23:00.

'Ainbo: La 
Guerrera del 
Amazonas'
Ostirala 11   
15:45.
Larunbata 12   
12:05, 15:45.
Igandea 13   
12:05, 15:45.

'Harry Potter y 
Las Reliquias de 
La Muerte I'
Ostirala 11   
15:45.
Larunbata 12   
12:05, 15:45.
Igandea 13   
12:05, 15:45.

'Spider-Man: No 
Way Home'
Larunbata 12   
12:05.
Igandea 13   
12:05.

LABURPENA

'Petite Maman'
Zuzendaria: Celine Sciamma. Gidoia: Celine Sciamma. Argazkia: 
Claire Mathon. Ekoizleak: Lilles Films, MK2 Films. Herrialdea: 
Frantzia (2021). Iraupena: 72 minutu. Generoa: Drama, alegiazko 
kontakizuna, familia. Aktoreak: Josephine Sanz, Gabrielle Sanz, 
Margot Abascal, Stephane Varupenne, Nina Meurisse, Flores Cardo, 
Josee Schuller, Guylene Pean. 



Argazki-lehiaketako irabazleak

EPAIMAHAIAK 
AUKERATUTAKO ARGAZKIA

SARIA: 50 euro 
ORE AMA  dendan 

erabiltzeko

Beste urte batez argazki-lehiaketa antolatu dugu TXINTXARRI aldizkarian eta hemen duzue 
irabazleak nortzuk izan diren. Zorionak guztiei! Eskerrak eman nahi dizkizuegu: argazkiak bidali 

dituzuenoi, bozkatu duzuenoi, epaimahaiko kideoi (Ione Artola, Isaac Farre eta Ana Eceiza) 
eta baita irakurleoi ere, jakina. Hurrengo urteko inauterietan ikus gaitezela berriro kalean, 

elkarrekin dantzan eta giro ederrean!

EPAIMAHAIAK AUKERATUTAKO ARGAZKIA
IRAKURLEEK AUKERATUTAKO ARGAZKIA

SARIA: 50 euro 
GOXOGI  dendan 

erabiltzeko

SARIA: 
ERRIGORAKO

OTAR EDER BAT

2022-03-11 OSTIRALA

ARGAZKIA: Hilen eguna | Eneritz Odriozola Garcia

ARGAZKIA: Panpin kuadrila  | Amaia Tejeria Iriarte

